Ա Մ Փ Ո Փ Ա Թ Ե Ր Թ

    «Ոստիկանական պահպանության մասին» և  «Ոստիկանության մասին»  Հայաստանի Հանրապետության
 օրենքում փոփոխություն կատարելու մասին» ՀՀ օրենքների նախագծերի կապակցությամբ
 ՀՀ կառավարության աշխատակազմի իրավաբանական վարչության առաջարկությունների  վերաբերյալ

	Պետական կառավարման մարմնի անվանումը
	Առարկության, առաջարկության բովանդակությունը
	Եզրակացությունը
	Կատարված փոփոխությունը

	
	
	
	

	ՀՀ կառավարության աշխատակազմի իրավաբանական վարչություն
 17.08.2012
	1. Նախագծի 2-րդ և 4-րդ հոդվածների համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի պահանջներին, բացի այդ 4-րդ հոդվածի 5-րդ մասում «5-րդ կետի» բառերը փոխարինել «5-րդ մասի» բառերով:
	Ընդունվել է:
	

	
	2. Նախագծի 3-րդ հոդվածի 8-րդ մասի վերջին նախադասությունն անհրաժեշտ է կամ համապատասխանեցնել նույն հոդվածի 7-րդ մասին, կամ շարադրել հետևյալ խմբագրությամբ. «Արտաբյուջետային ֆոնդը ծախսելու այլ ուղղությունները սահմանվում են արտաբյուջետային ֆոնդի տարեկան նախահաշիվը հաստատելու մասին ՀՀ կառավարության որոշմամբ»:
	Ընդունվել է:
	Նախագծի 3-րդ հոդվածի 8-րդ մասն ամբողջոիւթյամբ խմբագրվել է:

	
	3. Նախագծի 8-րդ հոդվածի 1-ին մասում «խուսափող կազմակերպությունները» բառերից առաջ անհրաժեշտ է լրացնել «անհիմն» բառը` հաշվի առնելով ՀՀ քաղաքացիական օրենսգրքի 461-րդ հոդվածի 2-րդ մասը:
	Ընդունվել է:
	8-րդ հոդվածի 1-ին մասում «խուսափող կազմակերպությունները» բառերից առաջ լրացվել է «անհիմն» բառը:

	
	4. Առաջարկում ենք կրճատել նախագծի 3-րդ հոդվածի 4-րդ մասով և այլ հոդվածներով սահմանված ոստիկանության պարտադիր պահպանության ենթակա լիցենզավորման գործունեության տեսակները` հաշվի առնելով պետաիրավական կոմիտեում տեղի ունեցած քննարկումների արդյունքները 

	Ընդունվել է:
Նախագծի 3-րդ հոդվածի 4-րդ մասով նախատեսված լիցենզավորման գործունեության տեսակներից հանվել են պայթուցիկ նյութերի և պայթեցման սարքավորումների, ինչպես նաև ռազմական նշանակության արտադրանքի հետ կապված լիցենզավորման ենթակա գործունեության տեսակները: 

	4. Որպես ոստիկանության կողմից պարտադիր պահպանության ենթակա օբյեկտ` օրինագծում նախատեսվել է զենքի, թմրամիջոցների, հոգեմետ նյութերի և դրանց պրեկուրսորների շրջանառության, ինչպես նաև ռազմական նշանակության արտադրանքի   ներմուծման և արտահանման հետ կապված` «Լիցենզավորման մասին» Հայաստանի Հանրապետության օրենքի համաձայն լիցենզավորման ենթակա գործունեություն իրականացնող առևտրային կազմակերպությունների գույքը:

	
	5. Նախագծի 8-րդ հոդվածի 2-րդ մասի վերաբերյալ հայտնում ենք, որ կատարվել է սկզբունքային լրացում, որը բացակայել է և նախկին նախագծերում, և չի քննարկվել թե նախարարական կոմիտեում, թե ՀՀ կառավարության աշխատակազմում, թե ՀՀ կառավարության աշխատակազմի իրավաբանական վարչությունում կազմակերպված քննարկման ժամանակ, ուստի գտնում ենք, որ անհրաժեշտ է սույն նախագծի վերաբերյալ ևս մեկ անգամ ստանալ պետական փորձագիտական եզրակացություն;
	Ընդունվել է ի գիտություն: նախագծի վերաբերյալ կրկին ստացվել է ՀՀ արդարադատության նախարարությունից պետական իրավական փորձագիտական եզրակացություն:
	

	ՀՀ արդարադատության

նախարարություն

28.08.2012

թիվ 01/5308-12
	1. «Ոստիկանական պահպանության մասին» ՀՀ օրենքի նախագիծը չի համապատասխանում հավասար իրավաբանական ուժ ունեցող իրավական այլ ակտերի դրույթներին” Այսպես`

1) Նախագծի 8-րդ հոդվածով նախատեսվում են պայմանգիրը կնքելուց խուսափելու հետևանքով պետությանը պատճառված վնասների հատուցման վերաբերյալ դրույթներ, ինչից բխում է, որ պայմանագիրը կնքելուց խուսափող կազմակերպությունները պարտավոր են պետությանը հատուցել պայմանագիրը չկնքելու հետևանքով պատճառված վնասները: Այդ առումով հիշյալ դրույթները չեն համապատասխանում ՀՀ քաղաքացիական օրենսգրքի 461-րդ հոդվածի 2-րդ մասի պահանջներին, որոնց համաձայն միայն պայմանգիր կնքելուց անհիմն խուսափելու դեպքում է կողմը հատուցում պայմանագիրը կնքելուց խուսափելու հետևանքով պատճառված վնասները:
	1)Առաջարկությունն ընդունվել է:


	1) Նախադասության մեջ լրացվել է «անհիմն» բառը:



	
	2. «Ոստիկանական պահպանության մասին» ՀՀ օրենքի նախագծում օրենսդրական տեխնիկայի կանոնները մասամբ պահպանված չեն: Այսպես`
1) Նախագծի 2-րդ հոդվածի 1-ին մասի 2-րդ կետի համարակալումն անհրաժեշտ է վերանայել, քանի որ հիշյալ հոդվածում 2-րդ կետի համարակալումը կրկնվում է:


	2. Առաջարկությունն ընդունվել է:


	2. Վրիպակը շտկվել է:

	
	3. Նախագծերն անհրաժեշտ է համաձայնեցնել ՀՀ ֆինանսների նախարարության և ՀՀ պետական պահպանության ծառայության հետ:
	3. Նախագծերը կրկին համաձայնեցվել են ՀՀ ֆինանսների նախարարության հետ:

Նախագծերի ներկայացվել է նաև  ՀՀ պետական պահպանության ծառայության համաձայնեցմանը, սակայն  կարծիքը դեռևս չի ստացվել:
	

	ՀՀ արդարադատության նախարարություն
24.01.2011

թիվ 01/266-12

(նախկին եզրակացությունը)
	1. «Ոստիկանական պահպանության մասին» ՀՀ օրենքի նախագծի /այսուհետ՝ նախագիծ/ 3-րդ հոդվածի 2-րդ մասի 2-րդ կետի կապակցությամբ հայտնում ենք, որ ՀՀ ոստիկանությունը չի կարող իրականացնել ՀՀ Նախագահի 2004 թվականի հունիսի 30-ի «Հայաստանի Հանրապետության պետական պահպանության ծառայության մասին» ՆՀ-114-Ն հրամանագրով սահմանված պետական պահպանությունը, քանի որ «Հատուկ պետական պաշտպանության ենթակա անձանց անվտանգության ապահովման մասին» ՀՀ օրենքի 5-րդ հոդվածի 3-րդ մասի, ինչպես նաև 10-րդ հոդվածի 1-ին մասի և վերոհիշյալ հրամանագրի համաձայն՝ պետական պահպանության իրավասությունը վերապահված է ՀՀ պետական պահպանության ծառայությանը։ Այդ իսկ առումով նախագծի 3-րդ հոդվածի 2-րդ մասի 2-րդ կետն անհրաժեշտ է հանել։
2. Նախագծի 6-րդ հոդվածի 2-րդ մասի 3-րդ կետում «որոշմամբ» բառն անհրաժեշտ է փոխարինել «վճռով» բառով՝ նկատի ունենալով ՀՀ քաղաքացիական օրենսգրքի, ՀՀ քաղաքացիական դատավարության օրենսգրքի և այլ իրավական ակտերի պահանջները։
3. Նախագծի 6-րդ հոդվածի 2-րդ մասի 4-րդ կետում «թմրադեղամոլ» և «հարբեցող» բառերն անհրաժեշտ է փոխարինել համապատասխանաբար «թմրամոլ» և «ալկոհոլամոլ» բառերով՝ նկատի ունենալով ՀՀ օրենսդրության պահանջները։
4. նախագծի  6-րդ հոդվածի 2-րդ մասի  7-րդ կետում  (ներկայիս` 6-րդ կետ) «դատական  ակտերի հարկադիր կատարման ծառայությունից,» բառերից հետո առաջարկում ենք լրացնել «քրեակատարողական ծառայությունից,» բառերը։
Նույն կետում «ազատվել է» բառերն անհրաժեշտ է փոխարինել «ազատվել են» բառերով։
5. Նախագծի 8-րդ հոդվածում անհրաժեշտ է հղում կատարել ՀՀ քաղաքացիական օրենսգրքին՝ նկատի ունենալով, որ վերոնշյալ հոդվածով նախատեսված հարաբերությունները կարգավորվում են ՀՀ քաղաքացիական օրենսգրքի 543-րդ հոդվածով։
6. «Ոստիկանության մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի վերաբերյալ առաջարկություններ չունենք։
7. Միաժամանակ հայտնում ենք, որ օրենքների նախագծերն անհրաժեշտ է համաձայնեցնել ՀՀ պետական պահպանության ծառայության և ՀՀ ֆինանսների նախարարության հետ։
	1. Ընդունվել է
2. Ընդունվել է
3. Ընդունվել է 

4. Ընդունվել է

5. Ընդունվել է:

	1. Նախագծից հանվել են են նշված դրույթները:
2. 6-րդ հոդվածի 2-րդ մասի 3-րդ կետում «որոշմամբ» բառը փոխարինվել «վճռով» բառով

3. 6-րդ հոդվածի 2-րդ մասի 4-րդ կետում «թմրադեղամոլ» և «հարբեցող» բառերը է փոխարինվել են «թմրամոլ» և «ալկոհոլամոլ» բառերով

4. 6-րդ հոդվածի 2-րդ մասի  6-րդ կետը լրամշակվել է:։
5. 8-րդ հոդվածում համապատասխան հղում է կատարվել «Հայաստանի Հանրապետության քաղաքացիսկան օրենսգրքին` սակայն 461-րդ հոդվածին, քանի որ դորւյթը համապատասխանաբար վերաբերում է 461-ի կարգավորմանը:

	ՀՀ ֆինանսների

նախարարություն

26.07.2012

թիվ 1/4.1-4/9761-12
	Նկատի ունենալով, որ Նախագծի 6-րդ հոդվածի 4-րդ կետով նախատեսվում է դժբախտ պատահարներից ռազմականացված ստորաբաժանման ծառայողի կյանքի ու առողջության ապահովագրավճարները վճարել ոստիկանության պահպանության ծառայություններից ստացվող արտաբյուջետային միջոցներից, առաջարկում ենք արտաբյուջետային միջոցների գոյացման և օգտագործման ոլորտում առաջացող հարաբերությունները կարգավորելու նպատակով նախագծի 3-րդ հոդվածի 7-րդ կետում լրացնել արտաբյուջետային միջոցների ձևավորման աղբյուրները և ծախսման ուղղությունները:
	Ընդունվել է 
	Նախագծի 3-րդ հոդվածը լրացվել է նոր 8-րդ կետով հետևյալ բովանդակությամբ.

«8. Սույն հոդվածի 7-րդ մասում նշված արտաբյուջետային ֆոնդը ձևավորվում է պայմանագրային հիմունքներով ոստիկանական պահպանության ծառայությունների դիմաց գանձվող վճարներից և ծախսվում է ոստիկանական պահպանության ստորաբաժանման համար ապրանքների, աշխատանքների և ծառայությունների ձեռքբերման, սույն օրենքի 6-րդ հոդվածի 4-րդ մասով նախատեսված՝  ռազմականացված ստորաբաժանման ծառայողի կյանքի և առողջության պահպանման համար ապահովագրվավճարների վճարման, ոստիկանական պահպանության ստորաբաժանման ծառայողների վերապատրաստման, պահպանության պայմանագրով նախատեսված պարտավորությունների ոչ պատշաճ կատարման արդյունքում պահպանվող օբյեկտին պատճառված վնասի փոխհատուցման, պահպանության ստորաբաժանման շենքերի ու շինությունների, ծառայության պայմանների բարելավման նպատակով: Արտայուջետային ֆոնդը ծախսելու այլ ուղղությունները սահմանում է Հայաստանի Հանրապետության կառավարությունը »

	ՀՀ ֆինանսների նախարարություն

14.05.2012
	Նախագծի 4-րդ հոդվածի 3-րդ (ներկայիս` 2-րդ) մասով նախատեսվում է, որ ոստիկանական պահպանության ենթակա այլ օբյեկտների պահպանությունն իրականացվում է ույն օրենքով սահմանված կարգովՙ առանց ոստիկանական պահպանության մասին պայմանագիր կնքելու: Հաշվի առնելով, որ ՀՀ քաղաքացիական օրենսգրքի 429-րդ հոդվածի համաձայնՙ պարտաիրոջ և պարտապանի համընկնման դեպքում պարտավորությունը դադարում է, առաջարկում ենք նախագծով հստակեցնել, որ պետական մարմինների շենքերի և շինությունների պահպանության հետ կապված հարաբերությունները կարգավորվելու են համապատասխան վարչական ակտով:
	Առաջարկությունն ընդունվել է
	4-րդ հոդվածի 2-րդ մասում լրացվել են «վարչական ակտի հիման վրա» բառերը:

	
	Բացի այդ` առաջարկում ենք Նախագծով հստակեցնել, թե ինչ սկզբունքների հիման վրա պետք է հաշվարկվեն պահպանության և անվտանգության ապահովման գծով իրականացվող ծառայությունների դիմաց ստացվող գումարները, և ում կողմից է հաստատվելու պահպանության և անվտանգության ապահովման համար վճարների հաշվարկման կարգը և մեխանիզմները:
	Առաջարկությունն ընդունվել է
	Նախագծի 3-րդ հոդվածի 5-րդ մասը լրամշակվել է և սահամնվել, որ սակագների հաշվարկման կարգը որոշելու է կառավարությունը:

	
	Նախագծի 6-րդ հոդվածի 4-րդ մասի համաձայն` դժբախտ պատահարներից ռազմականացված ստորաբաժանման ծառայողի կյանքի ու առողջության ապահովագրավճարները նախատեսվում է վճարել ոստիկանության պահպանության ծառայություններից ստացվող արտաբյուջետային միջոցներից: Այս տեսանկյունից առաջարկում ենք արտաբյուջետային միջոցների գոյացման և օգտագործման ոլորտում առաջացող հարաբերությունները կարգավորելու նպատակով Նախագիծը լրացնել նոր դրույթով, որով կհստակեցվեն արտաբյուջետային միջոցների ձևավորման աղբյուրները և ծախսման ուղղությունները:
	Առաջարկությունն ընդունվել է, 


	Արտաբյուջետային միջոցների գոյացման և օգտագործման ոլորտում առաջացող հարաբերությունները կարգավորելու նպատակով Նախագծի 3-րդ հոդվածը լրացվել է նոր 8-րդ մասով:

	ՀՀ
կառավարության աշխատակազմի պետաիրավական վարչություն

	1.Նախագծում առաջարկում ենք հստակեցնել «պահպանության միջոցներ» և «պահպանության միջոցառումներ» հասկացությունները։ Կարծում ենք՝ դրանք տարընկալումների տեղիք են տալիս։
	Առաջարկության հիման վրա լրամշակվել է   «պահպանության միջոցներ» հասկացության սահմանումը: 
	

	
	2. Առաջարկում ենք նախագծի 2-րդ հոդվածի 5-րդ կետում (ներկայիս`6) «մուտքը (ելքը) պահպանվող օբյեկտ» բառերը փոխարինել «մուտքը (ելքը) պետական մարմինների և կազմակերպությունների շենքեր և շինություններ կամ հատուկ նշանակության օբյեկտներ» բառերով։
	2. Ընդունվել է մասնակի, քանի որ ներկայացված խմբագրությամբ շարադրելու դեպքում առևտրային կազմակերպությունների գույքը դուրդ կմնար պահպանվող օբյեկտների շարքից:
	Նախագծի 2-րդ հոդվածի 6-րդ կետը լրամշակվել է։

	
	3. Առաջարկում ենք նախագծի 3-րդ հոդվածի 3-րդ մասի 3-րդ նախադասությունը հանել՝ նկատի ունենալով, որ եթե տվյալ տարում բյուջետային միջոցներ հատկացված չեն որոշ օբյեկտներ պահպանելու համար, հետևաբար կարիք չկա դրանք ոստիկանական պահպանության ենթակա պետական մարմինների և կազմապերպությունների շենքերի ու շինությունների, կարևորագույն նշանակության օբյեկտների ցանկում ներառելու։


	3. Ընդունվել է, 3-րդ հոդվածի 3-րդ մասը խմբագրվել է:
	3-րդ հոդվածի 3-րդ մասը շարադրվել է հետևյալ խմբագրությամբ.

«Ոստիկանական պահպանության ենթակա պետական մարմինների և կազմակերպությունների շենքերի ու շինությունների, կարևորագույն և հույժ կարևոր նշանակության օբյեկտների ցանկը սահմանում է Հայաստանի Հանրապետության կառավարությունը: Ոստիկանական պահպանության ենթակա պետական մարմինների և կազմակերպությունների շենքերի ու շինությունների, հույժ կարևոր նշանակությանմ օբյեկլտների, ինչպես նաև քրեական դատավարույան մասնակիցների պահպանությունն իրականացվում է պետական բյուջեի միջոցների հաշվին:»:

	
	   4. Նախագծի 7-րդ հոդվածի 1-ին մասի 3-րդ կետում «ներանցագրային» բառը փոխարինել «անցագրային» բառով, քանի որ նախագծի 2-րդ հոդվածի 5-րդ կետում խոսվում է «անցագրային ռեժիմ» հասկացության մասին, իսկ «ներանցագրային ռեժիմ» հասկացությունը նախագծում չի մեկնաբանվում։
	4 . Ընդունվել է:
	

	
	   5. Առաջարկում ենք նախագծի 7-րդ հոդվածում օգտագործվող «ձերբակալում» և «բերման ենթարկել» հասկացությունները փոխարինել համապատասխանաբար «վնասա-զերծել» և «հանձնել»  հասկացություններով,  նկատի ունենալով, որ «ձերբակալում» և    «բերման     ենթարկել» հասկացությունները ՀՀ     քրեական     դատավարության օրենսգրքում   արդեն   իսկ   կարգավորված   են,   իսկ   խնդրո առարկա նախագծում օգտագործված    «ձերբակալում» և «բերման ենթարկել» հասկացությունները համարժեք չեն և չեն էլ կարող լինել ՀՀ քրեական  դատավարության  օրենսգրքի համանուն  հասկացություններին։  Ավելին, նախագծի 7-րդ հոդվածի 1-ին  մասի 2-րդ կետում արդեն  իսկ նշվում է,  որ ոստիկանական պահպանության           ստորաբաժանման ծառայողն իրավունք ունի պահպանվող օբյեկտ ներխուժած և անհնազանդություն և դիմադրություն   ցուցաբերած անձին հանձնել ոստիկանություն։
	5. Առաջարկությունն ընդունվել է:

	նախագծի 7-րդ հոդվածը լրամշակվել է:

	
	   6.  Առաջարկում ենք վերանայել  նախագծի 8-րդ հոդվածի  դրույթը,  այն առումով, թե ոստիկանական պահպանության մասին պայմանագրի կնքումից խուսափելու դեպքում ոստիկանական պահպանության ստորաբաժանման համար   դատարան   դիմելը իրավունք պետք է   լինի,   թե պարտականություն։
	6. Առաջարկությունը քննարկվել է: ՀՀ քաղաքացիական օրենգրքի 461-րդ հոդվածի համաձայն`  պայմանագիր կնքելուց խուսափելու դեպքում դատարան դիմելու  հանգամանքը սահմանվում է որպես կողմի իրավունք, ինչի վերաբերյալ հոդվածում հստակ նշվել է:
	

	
	7.       Առաջարկում      ենք       կարևոր      նշանակության օբյեկտների պահպանությունն իրականացնել ոչ թե պայմանագրի հիման վրա, այլ սահմանել,    որ    դրանք պահպանվում են օրենքի հիման վրա՝ նկատի ունենալով, որ դրանց շարքում կան  այնպիսինները, որոնց    բնականոն գործունեությունը ազգային   անվտանգության ապահովման երաշխիքներից է:
	7. Առաջարկության հիման վրա նախագշում լրացվել է դրույթ հույժ կարևոր նշանակության օբյեկտների վերաբերյալ` որոնց պահպանությունը կիրականացվի ոչ պայմանագրային հիմքերով:

	


	ՀՀ վարչապետի Խորհրդական Գևորգ
Մալխասյան
	Գտնում եմ, որ պապհապնության ծառայությունը պետական իշխանական գործառույթ չէ և այն ժամանակի ընթացքում պետք է իրականացնեն միայն համապատասխան որակավորում ունեցող կազմակերպությունները։ Ոստիկանն ունի այլ խնդիրներ պետության մեջ։ 

Բացի այդ պարզ չէ թե պահպանության ծառայության աշխատակիցների վրա տարածվելու է "Ոստիկանությունում ծառայության մասին" ՀՀ օրենքի պահանջները, եթե այո ապա նրանք ոստիկանության ծառայողներ են թե քաղաքացիական ծառայողներ։ 

3-րդ հոդվածում՝ 

1. որևէ կերպ հիմնավորված չէ Անվտանգության բնագավառում գործունեություն իրականացնող անձանց գույքի պահապանման խնդիրը դնել ոստիկանության վրա: Սրանով ոչ միայն խախտվում է այդ կազմակերպությունների իրավունքները, այլ նաև ապօրինի մենաշնորհ է տրվում պետական մարմնին, որն ըստ էության այս պայամաններում ամբողջությամբ զբաղվելու է ձեռնարկատիրական գործունեությամբ։
 2. 3-րդ հոդվածի 3-րդ մասը խմբագրման կարիք ունի, քանի որ պարզ չէ թե ֆինանսների բացակայության դեպքում ով է իրականացնելու համապատասխան կազմակերպությունների պահպանությունը։ 

3. 3-րդ հոդվածի 3-րդ մասը լիովին կիրառելու համար անհրաժեշտ է հստակ սահմանել պահպանության ծառայության պարտականություններն ու պատասխանավությունը։ Եթե կազմակերպության գույքին վնաս է հասցվել պահպանության ծառայության մեղքով,ապա պատասխանատվությունը կրելու է ՀՀ-ը։ Եթե վնասը հասցվել է պետական մարմնին, ապա ոչ մեկը չի կրելու պատասխանատվություն, որն ընդունելի չէ։ 

4.  5-րդ հոդվածի համաձայն գտնում եմ, որ պահպանության ծառայությունը պետք է հանդես գա որպես ՊՈԱԿ, քանի որ նրա գործառույթները պետական իշխանական չեն։
5. 6-րդ հոդվածի 2-րդ մասի վերաբերյալ անհրաժեշտ է նկատի ունենալ, որ ոստիկանության ծառայողների համար օրենքով արդեն իսկ նախատեսված են համապատասխան սահմանափակումներ։ Բացի այդ 4-րդ կետով նախատեսված հիվանդությունների վերաբերյալ առակա է ՀՀ կառավարության կողմից սահմանված ցանկ։
 6. Բացի այդ հոդվածից բխում է, որ ծառայությունում իրավունք ունեն աշխատել հանցագործություն կատարած ու դատվածությունը չմարված անձինք։
 7. Անհրաժեշտ է հանել կամ լիովին խմբագրել 7-րդ հոդվածը, քանի որ պահպանության ծառայության լիազորությունները չեն կարող լինել ունիվերսալ։ Դրանք յուրաքանչյուր դեպքում սահմանվում են ելնելով պահպանվող օբյեկտի ղեկավարության պահանջներից։
 8.  Բացի այդ անձանց ու գույքի զննությունը կարող է իրականացվել միայն հատուկ միջոցներով։ Բացի այդ պետք է բացառվի պարտադիր զննությունը։ Եթե անձը համաձայն չէ զննության հետ, ապա նրա մուտքը կամ ելքը պետք է արգելվի։ Միաժամանակ անհրաժեշտ է հստակ սահամնել զննության դեպքերը։ 

9. Առաջարկում ենք հանել նաև 11-րդ հոդվածը։

	Առաջարկությունը քննարկվել է:

«Ոստիկանության մասին» ՀՀ օրենքի 2-րդ հոդվածի 1-ին մասի 5-րդ կետի համաձայն սեփականության բոլոր ձևերի պաշտպանությունը համարվում է ՀՀ ոստիկանության խնդիրը, իսկ 15-րդ հոդվածի 1-ին մասի համաձայն ոuտիկանությունը պարտավոր է ապահովել, այդ թվում` պայմանագրային հիմունքներով, oբյեկտների եւ գույքի պետական պահպանությունը: Բացի այդ` պետական մարմինների և կազմակերպությունների շենքերի ու  շինությունների, պետության համար ռազմավարական նշանակության օբյեկտների նկատմամբ պետք է իրականացվի բացառապես պետական պահպանություն, ինչը բխում է նաև ՀՀ կառավարության 2011թ. հունիսի 17-ի «Հայաստանի Հանրապետության ոստիկանության պահպանության համակարգի զարգացման հայեցակարգին և Հայաստանի Հանրապետության ոստիկանության պահպանության համակարգի զարգացման հայեցակարգից բխող միջոցառումների ծրագրին հավանություն տալու մասին» արձանագրային որոշման պահանջներից :
 Ոստիկանության պահպանության ստորաբաժանման աշխատակիցները, բացառությամբ ռազմականացված ստորաբաժանումների ծառայողների, հանդիսանում են ոստիկանության ծառայողներ և նրանց վրա տարածվում է "Ոստիկանությունում ծառայության մասին" ՀՀ օրենքի պահանջները: Նշվածը իր ամրագրում է ստացել ինչպես օրինագծի 1-ին /նախագծի 1-ին հոդվածի համաձայն օրենքի նպատակը ոստիկանական պահպանություն իրականացնող ոստիկանության ծառայողների և ռազմականացված ստորաբաժանումների իրավական դրության ամրագրում է/, այնպես էլ 5-րդ հոդվածում և 6-րդ հոդվածի 1-ին մասում:

3.1.Անվտանգության բնագավառում լիցենզավորված առևտրային կազմակերպությունների գույքի պարտադիր  պահպանությունը ոստիկանության կողմից իրականացնելը բխում է ՀՀ կառավարության 2011թ. հունիսի 17-ի «Հայաստանի Հանրապետության ոստիկանության պահպանության համակարգի զարգացման հայեցակարգին և Հայաստանի Հանրապետության ոստիկանության պահպանության համակարգի զարգացման հայեցակարգից բխող միջոցառումների ծրագրին հավանություն տալու մասին» արձանագրային որոշման պահանջներից: Նպատակը կայանում է նրանում, որ մի շարք առևտրային կազմակերպություններ ձեռնարկատիրական գործունեություն են իրականացնում հասարակական անվտանգության բնագավառում, որի ուղղությամբ  պետական վերահսկողությունն ուժեղացնելու անհրաժեշտություն կա /օրինակ` զենքի արտադրություն, առևտուր, թմրամիջոցների կամ հոգեմետ նյութերի շրջանառություն և այլն:/ Հիշյալ բնագավառում մի շարք օբյեկտների պետական պահպանությունը հնարավորություն կտա բացառել դրանց անվերահսկելի շրջանառությունը, դրանով իսկ կանխելով հասարակական անվտանգության սպառնալիքների առաջացումը:

Միաժամանակ, «Լիցենզավորման մասին» ՀՀ օրենքի համաձայն լիցենզավորման նպատակներից է հանդիսանում անձանց կյանքին, առողջությանը, գույքին, պետության եւ հաuարակության շահերին առավել վտանգի uպառնալիքով հղի գործունեության տեuակներով զբաղվողների նկատմամբ հuկողության իրականացումը: Բացի այդ,  ՀՀ քաղաքացիական օրենսգրի 461-րդ հոդվածի և «Լիցենզավորման մասին» ՀՀ օրենքի 10-րդ հոդվածի 10-րդ մասի մեկնաբանությունից հետևում է, որ օրենքով լիցենզավորված անձանց համար կարող են սահմանվել որոշակի կոնկրետ անձանց հետ քաղաքացիաիրավական պայմանագրեր կնքելու պարտավորություններ: 
2. Առաջարկությունն ընդունվել է, 3-րդ հոդվածի 3-րդ մասը շարադրվել է նոր խմբագրությամբ:

3. Այս առումով հայտնում ենք, որ օրենքի նախագծի 4-րդ հոդվածի համաձայն կազմակերպության հետ կնքվելու է ոստիկանական պահպանության մասին պայմանագիր, որը պարունակելու է դրույթներ ոստիկանական պահպանության ստորաբաժանման ստանձնած պարտավորությունների կատարման ապահովման եղանակների, կողմերի իրավունքների և պատասխանատվության մասին: Հարկ է նշել, որ ներկայումս ոստիկանությունը պահպանություն իրականացնում է օբյեկտների պահպանության իրականացման պայմանագրի հիման վրա, որում ներառված են նաև դրույթներ կողմերի պարտավորությունների և պահպանության ծառայության մեղքով հասցված վնասի համար  պատասխանատվության վերաբերյալ:

4. Առաջարկությունը քննարկվել է: Օրինագծում փոփոխություններ չեն կատարվել:Ոստիկանության պահպանության ստորաբաժանումը ՀՀ կառավարության 02.02.1999թ. թիվ 42 որոշմամբ հաստատված կանոնադրության համաձայն ունի հիմնարկի կարգավիճակ և ստեղծված է «Ոստիկանության մասին» ՀՀ օրենքով նախատեսված ոստիկանության խնդիրներն իրականացնելու համար /սեփականության բոլոր ձևերի պաշտպանություն, քաղաքացիների և կազմակերպությունների գույքի պահպանությունը/

5.   6-րդ հոդվածի 2-րդ մասով նախատեսված սահմանափակումները վերաբերում են ոստիկանության ռազմականացված ստորաբաժանումների ծառայողներին, որոնք օրենքի նախագծի 6-րդ հոդվածի 1-ին մասի համաձայն ոստիկանական պահպանության ստորաբաժանման կազմում ծառայության են անցնում աշխատանքային պայմանագրով և չեն հանդիսանում ոստիկանության ծառայողներ:

6. Առաջարկությունն ընդունվել է
7. Օրենքում թվարկված են պահպանության ստորաբաժանման ծառայողների ընդհանուր լիազորությունները, իսկ առանձին դեպքերում` կապված օբյեկտի առանձնահատկություններից և ղեկավարության պահանջներից, պահպանություն իրականացնող ծառայողների լրացուցիչ  լիազորություններ կարող են սահմանվել պահպանվող օբյեկտների ոստիկանական պահպանության մասին պայմանագրում: 

8. Առաջարկության վերաբերյալ հայտնում ենք, որ 7-րդ հոդվածի 5-րդ կետը սահմանում է, որ պարադիր զննություն իրականացվում է պահպանվող օբյեկտի նկատմամբ կամ պահպանվող օբյեկտում իրավախախտում կատարելու դեպքերում: Բացի այդ, անձանց և գույքի զննություն կարող է իրականացվել` կախված պահպանվող օբյեկտի առանձնահատկությունից, հետևաբար դրանց իրականացման հատուկ դեպքեր և եղանակներ օրենքով սահմանելը նպատակահարմար չէ: Դրանք կարող են նախատեսվել համապատասխան պայմանագրերում:

9. 11-րդ հոդվածը նախագծից նպատակահարմար չի դիտվել ներկայումս հանել.  օբյեկտների ոստիկանական պահպանության անհրաժեշտությունը պայմանավորված է այն  հանգամանքով, որ մասնավոր շուկան դեռևս լիովին կանոնակարգված չէ և մինչև լիցենզավորված մասնավոր պահնորդական կազմակերպությունների երևան գալը և կայանալը անհրաժեշտ է, որպեսզի ոստիկանությունը շարունակի իրականացնել ոչ պետական օբյեկտների պահպանություն: Այդ իսկ պատճառով օրենքով սահմանվել է ժամկետ /մինչև 2015 թվականի հունվարի 1-ը/, որի ընթացքում մասնավոր օբյեկտների պահպանության շուկայում աստիճանաբար սահմանափակվելու է ՀՀ ոստիկանության ներգրավվածությունը:
	3.1.Հաշվի առնելով ներկայացված կարծիքը, օրինագծում կատարվել են փոփոխություններ և կրճատվել է Անվտանգության բնագավառում լիցենզավորված առևտրային կազմակերպությունների ցանը, թողնելով 10-ից միայն 5-ը: 
2. 3-րդ հոդվածի 3-րդ մասը լրամշակվել է:
6.  6-րդ հոդվածի 2-րդ մասը լրացվել է նոր 7-8-րդ կետերով:

	ՀՀ նախագահի աշխատակազմ
13.03.12թ. 

թիվ Ղ-414


	Ներկայացված oրենքի նախագծի 3-րդ հոդվածի 5-րդ մասի և 10-րդ հոդվածների համաձայն «Լիցենզավորման մասին» ՀՀ օրենքով նախատեսված «Անվտանգության բնագավառում» գործունեություն իրականացնող առևտրային կազմակերպություններր պարտավոր են ոստիկանության պահպանության ստորաբաժանման հետ՝ օբյեկտի ոստիկանական պահպանության մասին պայմանագիր կնքել և նրանց արգելվում է պահպանության պայմանագիր կնքել մասնավոր պահնորդական կազմակերպությունների կամ այլ անձանց հետ։
Վերոնշյալ հոդվածներն իրենցում պարունակում են ազատ մրցակցության սահմանափակման տարրեր և հակասում են ՀՀ քաղաքացիական օրենսգրքի սկզբունքներին ու մասնավորապես պայմանագրի ազատության ապահովման օրենքով նախատեսված երաշխիքներին։ ՀՀ քաղ. օր-ի 437-րդ հոդվածի համաձայն «Քաղաքացիները և իրավաբանական անձինք ազատ են պայմանագիր կնքելիս։ Պայմանագիր կնքելուն հարկադրել չի թույլատրվում, բացառությամբ այն դեպքերի, երբ պայմանագիր կնքելու պարտականությունը նախատեսված է քաղաքացիական օրենսգրքով, օրենքով կամ կամովին ստանձնած պարտավորությամբ»։
Այսինքն, նման դեպքում, ելնելով հանրային անվտանգության ապահովման երաշխիքներից, Օրենքով կարող է ընդամենը՝ անվտանգության բնագավառում գործունեություն իրականացնող լիցենզավորված առևտրային կազմակերպությունների վրա դրվել պահպանության պայմանագիր կնքելու պարտավորություն, սակայն նրանց չի կարելի պարտադրել, որպեսզի այդ պայմանագիրը կնքվի բացառապես միայն ոստիկանական պահպանության ստորաբաժանման հետ՝ սահմանափակելով նրանց՝ մասնավոր պահնորդական կազմակերպությունների հետ պայմանագիր կնքելու ազատ ընտրության հնարավորությունը։
	Առաջարկության հիման վրա նախագիծը խմբագրվել է :
Անվտանգության բնագավառում լիցենզավորված առևտրային կազմակերպությունների գույքի պարտադիր  պահպանությունը ոստիկանության կողմից իրականացնելը բխում է ՀՀ կառավարության 2011թ. հունիսի 17-ի «Հայաստանի Հանրապետության ոստիկանության պահպանության համակարգի զարգացման հայեցակարգին և Հայաստանի Հանրապետության ոստիկանության պահպանության համակարգի զարգացման հայեցակարգից բխող միջոցառումների ծրագրին հավանություն տալու մասին» արձանագրային որոշման պահանջներից: Նպատակը կայանում է նրանում, որ նշված բնակգավառի առևտրային կազմակերպությունները ձեռնարկատիրական գործունեություն են իրականացնում հասարակական անվտանգության բնագավառում, որի ուղղությամբ  պետական վերահսկողությունն ուժեղացնելու անհրաժեշտություն կա:
Միաժամանակ, ՀՀ քաղաքացիական օրենսգրի 461-րդ հոդվածի և «Լիցենզավորման մասին» ՀՀ օրենքի 10-րդ հոդվածի 10-րդ մասի մեկնաբանությունից հետևում է, որ օրենքով լիցենզավորված անձանց համար կարող են սահմանվել որոշակի կոնկրետ անձանց հետ քաղաքացիաիրավական պայմանագրեր կնքելու պարտավորություններ: ՀՀ քաղաքացիական օրենսգրքի 461-րդ հոդվածի համաձայն եթե կողմը, ում համար oրենքին համապատաuխան պարտադիր է պայմանագիր կնքելը, խուuափում է այն կնքելուց, մյուu կողմն իրավունք ունի դատարան դիմել` պայմանագիրը կնքելուն հարկադրելու պահանջով: «Լիցենզավորման մասին» ՀՀ օրենքի համաձայն լիցենզավորման նպատակներից է հանդիսանում անձանց կյանքին, առողջությանը, գույքին, պետության եւ հաuարակության շահերին առավել վտանգի uպառնալիքով հղի գործունեության տեuակներով զբաղվողների նկատմամբ հuկողության իրականացումը:

Հետևաբար անվտանգության բնագավառում մի շարք օբյեկտների պետական պահպանությունը հնարավորություն է տալիս բացառել դրանց անվերահսկելի շրջանառությունը, դրանով իսկ կանխելով հասարակական անվտանգության սպառնալիքների առաջացումը և չի հակասում ՀՀ օրենսդրությանը:
	Առաջարկության հիման վրա կրճատվել է պարտադիր ոստիկանական պահպանության ենթակա Անվտանգության բնագավառում լիցենզավորված առևտրային կազմակերպությունների ցանկը` պարտադիր ոստիկանական պահպանության օբյեկտ թողնելով 10-ից միայն 5-ը` զենքի, թմրամիջոցների, հոգեմետ նյութերի և դրանց պրեկուրսորների շրջանառության, ինչպես նաև ռազմական նշանակության արտադրանքի   ներմուծման և արտահանման գործունեություն իրականացնողների գույքը, որոնց անվտանգության և պահպանության խնդիրը բազմաթիվ քննարկումների արդյունքում համարվել է հանրային շահ:

	ՀՀ տնտեսական մրցակցության պաշտպանության հանձնաժողով

27.04.2012թ. 

թիվ ՊՂ-1597
	1. Նախագծի 1-ին հոդվածի «նախատեսելն է» բառերը փոխարինել «սահմանելն է» բառերով
	Ընդունվել է
	Նախագծի 1-ին հոդվածում «նախատեսելն է» բառերը փոխարինվել են «սահմանելն է» բառերով

	
	2. Նախագծի 2-րդ հոդվածի «անցագրային ռեժիմ» հասկացությունը շարադրել հետևյալ բովանդակությամբ. «անցագրային ռեժիմ- պահպանվող օբյեկտ մուտքի և ելքի համար սահմանված կարգ, որն ապահովում է անձանց, տրանսպորտային միջոցների և գույքի անվերահսկելի մուտքը (ելքը) պահպանվող օբյեկտ
	Առաջարկությունը չի ընդունվել, քանի որ հիմնավորված չէ և առաջարկվող խմբագրությունը իմաստային առումով չի տարբերվում նախագծով ներկայացված տարբերակից :

	

	
	3. Նախագծի 3-րդ հոդվածի 2-րդ մասի 5-րդ կետը «գործերով» բառից առաջ լրացնել «քրեական» բառով:
	Ընդունվել է
	Նախագծի 3-րդ հոդվածի 2-րդ մասի 5-րդ կետը «գործերով» բառից առաջ լրացվել է «քրեական» բառով

	
	4. Նախագծի 5-րդ հոդվածը «ստորաբաժանումը» բառից հետո լրացնել «Հայաստանի Հանրապետության» բառերով, իսկ «ենթակայության» բառից հետո հանել «տակ գտնվող» բառերը
	Առաջարկությունը չի ընդունվել: 
Օրենքի 3-րդ հոդվածի 4-րդ մասում արդեն իսկ ՀՀ ոստիկանության մասին նշվում է,  իսկ «ենթակայության տակ գտնվող» տերմինն օգտագործվում է «Ոստիկանության մասին» ՀՀ օրենքի 9-րդ հոդվածում:
	 

	
	5. Նախագծի 6-րդ հոդվածի 2-րդ մասի 4-րդ կետը շարադրել հետևյալ բովանդակությամբ. «ովքեր որպես թմրամոլ, ալկոհոլամոլ կամ հոգեկան հիվանդ գտնվում են հաշվառման մեջ բժշկական կազմակերպությունում»
	Ընդունվել է
	Նախագծի 6-րդ հոդվածի 2-րդ մասի 4-րդ կետը շարադրվել է առաջարկվող  խմբագրությամբ

	
	6. Նախագծի 6-րդ հոդվածի 2-րդ մասի 5-րդ կետը խմբագրել` հաշվի առնելով այն հանգամանքը, որ քրեական հետապնդումն իրականացվում է, իսկ քրեական գործը հարուցվում է:  Բացի այդ, փակագծերում նշված «մինչև մեղավորության հարցի վերջնական պարզումը» արտահայտությունը առաջարկում եմ համապատասխանեցնել Հայաստանի Հանրապետության քրեական դատավարության օրենսգրքին, մասնավորապես` շարադրել հետևյալ բովանդակությամբ. «մինչև անձի նկատմամբ քրեական հետապնդման դադարեցումը անմեղության հիմքով կամ արդարացման դատավճռի կայացումը»:
	Ընդունվել է:
	Նախագծի 6-րդ հոդվածի 2-րդ մասի 5-րդ կետում «հարուցվում» բառը փոխարինվել է  «իրականացվում» բառով, իսկ «մինչև մեղավորության հարցի վերջնական պարզումը» արտահայտությունը փոխարինվել է «մինչև անձի նկատմամբ քրեական հետապնդման դադարեցումը անմեղության հիմքով կամ արդարացման դատավճռի կայացումը» բառերով:

	
	7. Նախագծի 6-րդ հոդվածի 2-րդ մասի 6-րդ կետը «ովքեր ծառայողական իրավախախատումների համար ազատվել են ոստիկանությունից» բառերը փոխարինել «ովքեր կարգապահական խախատում կատարելու համար ազատվել են ոստիկանությունում ծառայությունից,» 
	Չի ընդունվել, քանի որ «ծառայողական իրավախախտումներ» հասկացությունն ավելի լայն է և ծառայությունից ազատման հիմք կարող է հանդիսանալ ոչ միայն կարգապահական խախտումը, այլև ծառայողների կողմից կատարված այլ իրավախախտումներ:
	

	
	8. Նախագծի 6-րդ հոդվածի 2-րդ մասի 7-րդ կետը խմբագրել հետևյալ բովանդակությամբ. «ովքեր դատապարտվել են դատարանիՙ օրինական ուժի մեջ մտած դատավճռովՙ դիտավորյալ հանցագործություն կատարելու համար»
	Չի ընդունվել, նման խմբագրությունը համապատասխանեցված է «Ոստիկանությունում ծառայության մասին» ՀՀ օրենքի 11-րդ հոդվածին
	

	
	9. Նախագծի 6-րդ հոդվածի 2-րդ մասի 8-րդ կետը «դատապարտվել են» բառերից հետո լրացնել «դատարանի` օրինական ուժի մեջ մտած դատավճռով» բառերով:
	Չի ընդունվել, նման խմբագրությունը համապատասխանեցված է «Ոստիկանությունում ծառայության մասին» ՀՀ օրենքի 11-րդ հոդվածին
	

	
	10. Նախագծի 7-րդ հոդվածի 1-ին մասի 3-րդ կետը «գույք տեղափոխելու իրավունք տվող» բառերը փոխարինել «գույքի տեղափոխման» բառերով: 
	Առաջարկությունը չի ընդունվել բավարար չափով հիմնավորված չլինելու պատճառով:
	

	
	11. Նախագծի 7-րդ հոդվածի 1-ին մասի 6-րդ կետի «դեպքերում» բառից հետո լրացնել «և կարգով» բառերը:
	Ընդունվել է 
	Նախագծի 7-րդ հոդվածի 1-ին մասի 6-րդ կետը «դեպքերում» բառից հետո լրացվել  է «և կարգով» բառերով

	
	12. Նախագծի 8-րդ հոդվածի 1-ին մասի վերջին նախադասությունը կարիք ունի հստակեցման, մասնավորապեսՙ անհասկանալի է, թե պետությանը պատճառված ինչ վնասների փոխհատուցման մասին է խոսք գնում, ավելին` ՀՀ քաղաքացիական օրենսգրքի 461-րդ հոդվածի 2-րդ մասը վերաբերում է պայմանագիր կնքելուց անհիմն խուսափելուն, մինդեռ նախագծի վերոնշյալ մասում նշված է ուղղակի «պայմանագիր կնքելուց խուսափող կազմակերպություններ» արտահայտությունը, որը հակասում է ՀՀ քաղաքացիական օրենսգրքի վերոնշյալ հոդվածին:
	Առաջարկությունն ընդունվել է: Պետությանը պատճառված վնասը հատուցելու վերաբերյալ դրույթը ուղղակիորեն բխում է ՀՀ քաղաքացիական օրենսգրքի 461-րդ հոդվածի 2-րդ մասից:
	Նախագծի 8-րդ հոդվածի 1-ին մասի 2-րդ նախադասությունը «խուսափողն» բառից առաջ լրացվել է «անհիմն» բառով: 

	ՀՀ ազգային անվտանգության խորհուրդ

13.10.2011թ. 

թիվ 1/1014
	Նախագծի 3-րդ հոդվածի 2-րդ կետի 4-րդ ենթակետի վերջին պարբերությունը հանել, քանզի գործող «Լիցենզավորման մասին» ՀՀ օրենքի անվտանգության բնագավառ» գլխում «մասնավոր պահնորադական գործունեություն» տեսակը բացակայում է:
	Առաջարկությունն ընդունվել է 
	Նախագծի 3-րդ հոդվածի 2-րդ կետի 4-րդ ենթակետի վերջին պարբերությունը հանվել է:

	ՀՀ կենտրոնական բանկ

27.10.2011թ.

15.1-06/1122-11
	1. Համաձայն Հայաստանի Հանրապետության կառավարության 2004 թվականի ապրիլի 29-ի թիվ 1008-Ն որոշման՝ Հայաստանի Հանրապետության կենտրոնական բանկը ընդգրկված Է կարևորագույն նշանակության օբյեկտների ցանկում և ներկայումս գտնվում Է Հայաստանի Հանրապետության ոստիկանության կողմից պետական պահպանության տակ։ Ուստի, Հայաստանի Հանրապետության կենտրոնական բանկի ընդգրկումը կարևորագույն նշանակության օբյեկտների ցանկում և հետագա           համագործակցությունը Հայաստանի Հանրապետության ոստիկանության հետ՝ գտնում ենք նպատակահարմար՝ հաշվի առնելով նաև «Ոստիկանության պահպանության մասին» Հայաստանի Հանրապետության օրենքի նախագծով (այսուհետ՝ Նախագիծ) սահմանված կարևորագույն նշանակության օբյեկտների հասկացությունը։
Ինչ վերաբերում Է Հայաստանի Հանրապետության տարածքում գործող բանկերին, ապա դրանց ընդգրկումը կարևորագույն նշանակության օաեկտների ցանկում գտնում ենք աննպատակահարմար։ Այդ կապակցությամբ պետք Է նշել նաև, որ այժմ բանկերի և բանկային գործունեությունը կարգավորող Հայաստանի Հանրապետության կենտրոնական բանկի ակտերի պահանջներով, բանկերի շուրջօրյա անվտանգության ահազանգման համակարգը կարող Է միացված լինել կամ Հայաստանի Հանրապետության ոստիկանությանը կամ արտոնագրված պահակախմբին։
2. Նախագծի վերաբերյալ հայտնում ենք, որ մեր կարծիքով անհրաժեշտ Է խմբագրել Նախագծի 3-րդ հոդվածի 2-րդ մասի 1-ին կետը՝ «կազմակերպությունների» բառից առաջ լրացնել «պետական» բառը:

3. Նախագծի 3-րդ հոդվածի 4-րդ մասով արգելվում է ոստիկանական պահպանության ենթակա օբյեկտների պահպանության պայմանագրեր կնքել մասնավոր պահնորդական կազմակերպությունների կամ այլ անձանց հետ։ Կարծում ենք, որ չպետք է արգելել այլ անձանց հետ պահպանության պայմանագրերի կնքումը և այդ նպատակով առաջարկում ենք հստակեցնել վերը նշված հոդվածը՝ թույլատրելով պահպանության ենթակա օբյեկտների պահպանության համար, բացի ՀՀ ոստիկանությունից, պայմանագրեր կնքել նաև այլ անձանց հետ և սահմանել այն անվտանգության չափանիշները, որոնց բավարարման դեպքում հնարավոր կլինի կնքել օբյեկտի պահպանության պայմանագրեր ցանկացած այլ համապատասխան գործունեություն իրականացնող անձի հետ։  Հասկանալի չէ նաև, թե ինչպես և ում կողմից են սահմանվելու յուրաքանչյուր պահպանվող օբյեկտի պահպանության համար պահանջվող ռեսուրսների (օրինակ՝ աշխատակիցների քանակ) վերաբերյալ չափանիշները։

4. Առաջարկում ենք Նախագծի 7-րդ հոդվածում սահմանել դրույթ առ այն, որ ՀՀ ոստիկանության պահպանություն իրականացնող աշխատակիցները համագործակցում են տվյալ օբյեկտի անվտանգության համար պատասխանատու ստորաբաժանման աշխատակիցների հետ (առկայության դեպքում) և գործում են համաձայնեցված կարգով։
5. Բացի այդ, հաշվի առնելով այն հանգամանքը, որ ներկայումս բացակայում է մասնավոր պահնորդական գործունեության օրենսդրական կարգավորումը՝ առաջարկում ենք Նախագծով սահմանել պահպանության ծառայությունների գնագոյացման մեխանիզմներ (ում կողմից են սահմանվելու սակագները, ինչ հիմքերի և քաղաքականության հիման վրա, սակագների փոփոխման հաճախականությունը, դրանց փոփոխման հիմքերն ու դեպքերը, ինչպես նաև այլ անհրաժեշտ դրույթներ, որոնք թույլ կտան լիարժեք պատկերացում կազմել ՀՀ ոստիկանության կողմից մատուցվող պահպանության ծառայության գնագոյացման մասին)։
	1. Հայաստանի Հանրապետության տարածքում գործող բանկերը ոստիկանական պահպանության ենթակա օբյեկտների ցանկում ընդգրկելու առաջարկությունը պայմանավորված է այն հանգամանքով, որ բանկերը հանդիսանում են պետության համար ռազմավարական նշանակություն ունեցող օբյեկտներ, ուստի նպատակահարմար է համարվել քննարկել հիշյալ օբյեկտների նկատմամբ ոստիկանական պահպանություն իրականացնելու հարցը` դրանց պահպանությունը պետության կողմից երաշխավորելու նկատառումներով:
2. Առաջարկությունը չի ընդունվել, քանի որ «մարմինների» բառից առաջ գրված «պետական» բառը հավասարապես վերաբերում է նաև պետական կազմակերպություններին:
3. Առաջարկությունը չի ընդունվել, քանի որ հակասում է ՀՀ կառավարության 17.06.2011թ. «Հայաստանի Հանրապետության ոստիկանության պահպանության համակարգի զարգացման հայեցակարգին և Հայաստանի Հանրապետության ոստիկանության պահպանության համակարգի զարգացման հայեցակարգից բխող միջոցառումների ծրագրին հավանություն տալու մասին» արձանագրային որոշման պահանջներին /տես` որոշման 21-րդ կետի 3-րդ ենթակետը և 23-րդ կետը/:

Օբյեկտների պահպանության ռեսուրսների մասով հայտնում ենք, որ եթե «ռեսուրս» ասելով պետք է նկատի ունենալ 4-րդ հովածի 4-րդ մասում ամրագրված պահակետերի թվականքակը, ապա դրանք սահմանվելու են ոստիկանության պահպանության ստորաբաժանման կողմից` ըստ պահպանվող օբյեկտի առանձնահատկությունների և նպատակահարմարության: 

4. Առաջարկությունը չի ընդունվել: Պետական պահպանության ենթակա օբյկետները պահպանվելու են միայն ոստիկանության կողմից, քանի որ այդ օբյեկտների պահպանությունն իրականացվում է հասարակության և պետության անվտանգության ապահովման նկատառումներով:

5. Առաջարկությունն ընդունվել է: 
	5. Նախագծի 3-րդ հոդվածի 5-րդ մասում նախատեսվել է դրույթ` համաձայն որի Ոստիկանական պահպանության սակագների հաշվարկման կարգը սահմանվռլու է ՀՀ կառավարության կողմից: 


	ՀՀ ազգային անվտանգության ծառայություն

11.10.2011

թիվ 11/593
	դիտողություններ և առաջարկություններ չկան
	
	


ՀՀ    ՈՍՏԻԿԱՆՈՒԹՅՈՒՆ
07.09.2012
PAGE  
29

